1 нче сентябрь – Белем көне!
     
   Татарстан гимны

Ал.б.
  Һава салкыная бара,
  Аяк басабыз көзгә.
  Сары төстә яфраклар да
  Чалына инде күзгә.
  Хушлаштык ямьле җәй белән,
  Үтте дә каникуллар.
  Бүген бәйрәм – белем көне,
  Мәктәпкә илтә юллар.
 Гөжләгәндәй бал кортлары
 Гөр килә мәктәп алды.
 Шат тавышлар: кемнәр, кайда,
 Ничек үткәргән ялны?
Кыңгырау да сагынгандыр,
Моң сарылган теленә,
Парта артына чакыра,
Әйдәп белем иленә.

Хәерле көн,  хөрмәтле укытучылар килгән кунаклар  һәм укучылар ! Барыгызны да Белем көне белән котлыйбыз! Шушы минутта меңәрләгән укучылар безнең кебек үк мәктәпкә килде. Йөзләр балкый, күзләрдә нур, йөрәкләрдә дәрт. Без туган мәктәбебезгә белем алу теләге белән аяк басабыз һәм һәр уку көнебез шулай якты, матур булсын иде дип телибез.

А.Б. Тәүге тапкыр белем иленә килүче дусларыбызны каршы алыйк әле.Әле кайчан гына алар балалар бакчасында иң олкәннәр иделәр,бүген исә эстафетаны мәктәп кабул итеп ала.Әйдәгез, беренче сыйныф укучыларын бирегә чакырыйк әле.
(музыка)
                                       1нче сыйныф укучылары чыга
1укучы
Мәктәпкә барам, мәктәпкә!-   Камиль
Кем анда бармый калган?
Әти-әни дә яшь чакта
Мәктәптә белем алган!
2 укучы. 
Кичә әни белән бергә                     Данияр
Әзерләдек сумканы.
Пеналыма тезеп куйдым
Карандаш һәм ручкамны.
  
 
Ал.б. Бәйрәм белән котлау өчен сүзне ________________ бирәбез.
  
   Ал.б. 1нче сентябрь –Белем көне генә түгел ул,ә туган көн дә.Чөнки бу көнне яңа өметләр, яңа планнар,яңа омтылышлар туа. Бу өметләрнең аклануы, омтылышларга ия булуыбыз тик үзебездән генә тора.

3укучы.                Камиль
Әтием дә , әнием дә,
Бу көнне бик көттеләр.
Балалардай дулкынланып
Мине озата килделәр.
Ал.б.
Мәктәп сукмагына басты  бүген
Киләчәккә кемнәр әйдәде?
Дәште балаларны  ин шатлыклы бәйрәм,
Олы бәйрәм, белем бәйрәме.

Җыр:  Өйрәтәләр мәктәпләрдә

4 укучы                                 Данияр
Мәктәп безне каршы алды
Ишекләрен киң ачып.
Укытучылар да безгә ,
“Хуш киләсез!” дип дәшеп.
5 укучы                     Камиль
Укырга барасы көнне
Мин бик зарыгып көттем
Шуңа курә мәктәпкә дә
Беренче килеп җиттем
6 укучы                         Данияр
Без әле беренче тапкыр
Дәресләргә барабыз
Дәфтәр – китапны барлап
Сумкаларга салабыз
7 укучы
Сезнең алда сүз бирәбез          Камиль
Бик тырышып укырга
Бирегез тик безгә ачкыч
Белемнәр сараена.

    Ал.б. Дусларым!Белем иле үтә дә серле һәм катлаулы. Аның ишекләрен ачып керү өчен дә сезгә серле ачкыч кирәк булачак. Белем йортының ишеген шушы серле ачкыч ярдәмендә ачып зур сихри дөньяга аяк басабыз . Әлеге серле ачкычны сезгә бүләк итәбез.
                                          
Ачкыч тапшыру
Авыр вакытларыгызда
Ачкыч ярдәмгә килер
Гаҗәеп белем иленә,
Ул Сезне алып керер.

                       Беренче укытучы чыгышы. Әлифба тарату.
        Кадерле укучыларым. Сезне бүгенге зур бәйрәм , белем бәйрәме белән чын күңелдән тәбрик итәм. Бүгеннән без белем иленең ишекләрен бергәләп ачарбыз. Әлеге юлдан бергәләп атларбыз. Һәрбер мәктәпкә килгән көнегез бәйрәмгә тиң булсын. Сезнең барыгызга да тазалык саулык, уңышлар, тәртипле, уңган,тырыш укучылар булып үсеп җитүегезне телим. 

	Җир йөзендә  төрле- төрле
Никадәрле китап бар
Бик калын да, бик олы да
Кечкенә дә китаплар. 
Әмма барлык китапларның 
Иң беренче баскычы, 
Күңелләргә иң тәү башлап
Белемгә юл ачучы, 
	Тирән серләр сараена 
Тәүге ачкыч бирүче 
Беренче кат шул сарайга
Безне алып керүче
Тик бер китап. Аңа тиңдәш
Нинди китап бар тагы?
Беләмсез, ул нинди китап?
Ул әлифба китабы!(бергә)



 Рөхсәт итегез сезгә, белем иленә сәяхәтне башлаучы беренче китапны, әлифба китабын тапшырырга. 

                             Әлифба тарату.
                                   
Бүген башлап басасың син
Олы белем юлына.
Белем дөньясына ачкыч-
"Әлифба” алдың кулыңа.

 Җыр: “ Здравствуй, здравствуй, первый класс”
        

Ал.б. Мәктәп бусагасын атлап керү белән, безне кулыбыздан тотып,белем иленә алып керүче һәм үсеп, буйга җитеп олы тормыш юлына озатып калучы изге җанлы, керсез күңелле укытучыларыбыз.Купме язмышлар, купме киләчәк буын сезнең куллар аша үтә?!Аның һәрберсенә  йөрәк җылыгызны биреп, күңелегездәге бар яхшылыкны аларга бүләк итеп, балаларыгыз язмышы өчен борчылып йокысыз төннәр үткәреп, аларның һәрберсен үз балагыздай күреп олы тормыш юлына озатып каласыз. 
      Укытучы! Изге бер сүз ул. Һәр кеше бу сүзнең мәгънәсенә төшенә. Укытучы, бөтен кечен биреп, барлык яхшылыкларны укучыларның күңеленә сеңдерергә ты-
рыша: җирне, тормышны аңларга, аны яратырга өйрәтә.

8 укучы              Камиль
Укытучым!
Ихлас рәхмәтемне әйтер өчен
Ничек кенә табыйм сүзләрен?
Менә бүген чәчәк бәйләменең
Бирәм Сезгә иң-иң гүзәлен.

        
 Ал.б. Мәктәп еллары – кеше гомеренең кабатланмас бер мизгеле. Шуңа күрә баланың мәктәпкә килү көне – ул зур бәйрәм . Мәктәптә уку дәверендә , укытучы белән янәшә һәрвакыт ярдәмгә килергә әзер торучы якын кешеләр – әти –әниләр дә катнаша. Сүзне аларга бирәбез.
                             (Ата -аналар котлавы)
  Ал.б. Бала мәктәптә, матурлыкка омтыла, якты  киләчәгенә кул сузып бара. Алдында биек үрләр, шул үрләрне яулый алса  гына ул бәхетле булачак. Аңа шушы 
үрләрне яулауда, белем алуда  укытучы ярдәмгә килә.
аңларга, аны яратырга өйрәтә.
Әйдә, дустым, бергә хәбәр итик
Башлануын уку елының,
Күреп соклансыннар сихри көчен,
Җиз кыңгырау чыңының.
Уку елы сезгә һәрчак
Бары уңыш китерсен,
Диктантлар “биш” кә язылсын,
Мәсьәләләр чишелсен
Мәктәптә күңелле булсын,
 Дәресләр җиңел үтсен.
Барыгызны да яңа уку елы башлану белән котлыйбыз.Белем бәйрәмен дәвам итергә классларга чакырабыз. Уңышлар сезгә!
Бергә: Яңа уку елы хәерле булсын!

9укучы.
Кыңгырау,кыңгырау        Данияр
Шалтыра, шат җырла.
Уку елы да
Синнән бит башлана.

